
Berɛ a Onyankopɛn gyee Israelfoɔ firii 
Misraim no, Mose dii wɔn anim wɔ ɔsɔreɛ 
mu. Ͻhyehyɛɛ ayɛyie nnwom. “Mɛto 
nnwom ama Awurade ɛfiri sɛ wadi nkonim 
animuonyam mu.” Mose too nnwom faa 
nneɛma akɛseɛ a Onyankopɔn ayɛ ama 
Israel nyinaa ho. 



Wɔdii serɛ so nnansa no nkurɔfoɔ 
a na sukɔm de wɔn no hunuu 
nsuo bi. Nanso wɔantumi annom 
nsuo nwononwono yi. Sɛ anka 
wɔbɛbɔ mpaeɛ no, wɔnwiinwiiɛ. 

Na Onyankopɔn yam yɛ. 
Ͻmaa nsuo no yɛɛ papa 
a wɔbɛtumi anom. 



Na ɛrekame ayɛ sɛ nkurɔfoɔ no
nwiinwii wɔ biribiara ho. Wɔsuu

sɛ, “Na yɛwɔ nnuane wɔ Misraim. 
Ɛserɛ yi so deɛ ɔkɔn na ɛbɛkunkum yɛn.” Saa da no, 
Onyankopɔn somaa nnommaa a na wɔfrɛ wɔn aboko. 
Na nkurɔfoɔ no tumi kyere wɔn a wɔmmerɛ. 



Adeɛ kyee anɔpa no, 
Onyankopɔn somaa Mana. 
Na ɛyɛ paanoo bi a ne dɛ 
te sɛ ɛwoɔ na wɔde ayɛ. 
Anɔpa biara na Mana gugu 
fam sɛ wɔbɛsesa.  

Ͻkwan wei so na 
Onyankopɔ nam 
maa ne nkurɔfoɔ 
aduane wɔ serɛ 
no so. 



Na ɛtwa sɛ wɔde wɔn ho to Onyankopɔn so anɔpa 
biara sɛdeɛ ɛbɛyɛ na wɔbɛnya aduane foforɔ adie. 
Nanso nkurɔfoɔ no bi boaboaa mana no bi ano kɔsiii 
hɔ ɛmfa ho sɛ Onyankopɔn ka kyerɛɛ wɔn sɛ adeɛ 
bɛkye no na asɛe. 



Ampa ara, nnora mana no dɔree mmoa –- gye sɛ 
homeda nko ara.  Saa ɛda soronko a ɛtɔ so nson no 
mu no nkurɔfoɔ no gyee wɔn ahome dii nnora mana 
no. 



Onyankopɔn 
hwɛɛ Israelfoɔ 
no so wɔ serɛ no 
so. Ͻmaa wɔn 
aduane ne nsuo –- na 
ɔbɔɔ wɔn ho ban firii 
atamfo nsam. 

Berɛ a Amalekfoɔ bɛto 
hyɛɛ Israelfoɔ so no, 

Israel kɔɔ so dii nkonim 
berɛ tenten a Mose 

maa Onyankopɔn 
poma no soɔ no.



Onyankopɔn ka kyerɛɛ Israelfoɔ no sɛ, “Sɛ motie me 
nne a mobɛyɛ me nkurɔfoɔ a mayi mo.” Nkurɔfoɔ no 
see Mose sɛ, “Deɛ Onyankopɔn bɛka biara no, 
yɛbɛyɛ.” Wɔbɛduruu bepɔ Sinai ase, na 
wɔtwɛneeɛ berɛ a Mose kɔhyiaa Onyankopɔn.



Mose dii 
nnafua 
aduanan wɔ 
Onyankopɔn 
nkyɛn. 
Onyankopɔn 
twerɛɛ 
Mmaransɛm 
Du no wɔ aboɔ 
apono mmienu 
so. Ͻka sɛdeɛ 
ɔpɛ sɛ Ne 
nkurɔfoɔ bɔ 
wɔn bra kyerɛɛ 
Mose. 



1. “Monnya 
onyame foforɔ 
biara nka me 
ho.”

2. “Monnyɛ anaa 
monkoto 
ohonin biara.” 

3. “Mommɔ 
Awurade din 
basabasa.” 

4. “Monkae 
Homeda, 
monnyɛ no 
kronkron.” 

5. “Monni mo 
agya ne mo 
na ni.” 



6. “Monni awu.” 

7. “Mommɔ 
adwaman.” 

8.  “Mommɔ 
korɔno.” 

9.  “Monni atorɔ.” 

10.  “Mommɔ 
apoo.”



Berɛ a Mose ne 
Onyankopɔ wɔ bepɔ 
Sinai soɔ no Iraelfoɔ 
no yɛɛ amumuyɛdeɛ 
bi. Wɔhyɛɛ Aaron sɛ 
ɔnyɛ sika kɔkɔɔ 
nantwie –- na 
wɔsomm ɛno mmom 
gyaa Onyankopɔn hɔ. 
Onyankopɔn bo fuu 
yie. Saa ara nso na 
Mose bo fuiɛ. 



Berɛ a Mose hunuu 
nantwie no na 
nkurɔfoɔ no resa no, 
ɔgyaee aboɔ apono 
no hwee fam. Mose 
de abufuo bubuu 
sika kɔkɔɔ bosom 
no. Wɔkumm 
atirimuɔdemfoɔ a 
wɔsomm aboa no 
nyinaa.



Onyankopɔn hyɛɛ aboɔ apono 
no ananmu.  Ͻka kyerɛɛ 
Mose sɛ ɔnsi ntomadan –
ntomadan kɛseɛ a ɔfasuo atwa 
ho ahyia - ɛhɔ na Onyankopɔn 
ne Ne nkurɔfoɔ bɛtena. Na 
ɛtwa sɛ wɔsom Onyankopɔn 
wɔ hɔ. Ogya ne mununkum 
a na ɛsi wɔn anim 
no ma wɔhunuu sɛ 
Onyankopɔn 
ka wɔn ho. 



Wɔbɛnee Kaanan no, Mose somaa nkurɔfoɔ 
du-mmienu sɛ wɔnkɔsra asase a Onyankopɔn de ahyɛ 
ne Nkurɔfoɔ bɔ no. Wɔn a wɔkɔsraa kuro no nyinaa 
gye too mu sɛ ɛyɛ fɛ! Nanso wɔn mu baanu, Yoshua 
ne Kaleb, gye diiɛ sɛ wɔnam Onyankopɔn mmoa so 

bɛdi asase no so. 



Na du a wɔaka no suro nkuro 
ahoɔdenfoɔ yi ne abrane a 
wɔwɔ asase no soɔ no.  
Wɔsisii apini sɛ, “Yɛntumi 
mfa asase no.” 
Wɔn weɛ firii 
nneɛma akɛseɛ 
a Onyankopɔn 

yɛeɛ de gyee 
wɔn firii Misraim. 



Nkurɔfoɔ no dii annyeaniefoɔ a wɔkɔsraa kuro no akyi. 
Wɔsuuiɛ na wɔboaboaa wɔn ho sɛ wɔbɛkɔ Misraim. 
Mpo, wɔyɛɛ sɛ anka wɔbɛkum Mose!



Onyankopɔn gyee Mose nkwa. Ɛnna Ͻka kyerɛɛ 
nkurɔfoɔ no sɛ, “Mobɛwowɔ ntwɛtwɛdɛ wɔ ɛserɛ so 
mfirinhyia aduanan. Kaleb ne Yoshua nkoa ara, ne 
mom ma na wɔbɛnya nkwa sɛ 
wɔbɛduru asase a 
mokyiri no so.”



Mfirinhyia Aduanan

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Exodus 15 - Numbers 14

"Wo nsɛm ano ma hann." 
Nnwom 119:130



6012

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

